
തലശ്ശേരി രേഖകൾ 17

നിങ്ങൾകൊണ്ട ബൊധിപ്പിപ്പാനായിട്ട ഉള്ള വഴി നടപ്പിക്കയും ചെയ്യും. നിങ്ങൾ
 കൊടുപ്പാൻ ഉള്ള പണം ഉടനെ കൊടുത്തിട്ടില്ല എങ്കിൽ നിങ്ങളെ പഴച്ചിക്ക കുട്ടി
 കൊണ്ടവരുവാൻ തക്കവണ്ണം വരുന്ന ആളുകളൊടു കല്പിക്കയും ചെയ്തു. ഇവിടെക്ക
 എത്തിയ സമയത്ത നിങ്ങൾ പറയുന്ന അന്യായം നെരായിട്ട വരുത്തിപ്പിച്ചാൽ നാം
 നിങ്ങളെ നാട്ടിൽ വന്ന വഴിപൊലെ അന്യെഷിക്കയും ചെയ്യു. ശെഷം നിങ്ങളുടെ
 ഗഡുപണം പലിശകണക്കും നിശ്ചയമായിട്ട കൊടുപ്പാൻ വെണ്ടിയിരിക്കുന്നു.
 ആക്കണക്കകൊണ്ട നിങ്ങൾ ഇവിടെക്ക എഴുതി അയച്ച കത്തിൽ ഒന്നിലും കമാൻ ഇല്ല.
 971 ആമാണ്ട കർക്കടമാസം 3 നു ഇങ്കരിസ്സകൊല്ലം 1796 ജൂലായിമാസം 15 നു പഴച്ചിയിൽ
 നിന്ന എഴുതിയത.

45 ആമത രാജശ്രി വടക്കെ അധികാരി തലച്ചെരി തുക്കടി സുപ്രഡെണ്ടർ പിലി
 സായ്പു അവർകൾ മുവായിരം നായർക്ക എഴുതി അനുപ്പീന കാർയ്യം. മിഥുനമാസം 29
 നു നിങ്ങൾ എഴുതി അയച്ച കത്ത ഇവിടെക്ക എത്തി. അവസ്ഥ മനസ്സിൽ ആകയും
 ചെയ്തു. വർത്തമാനം കൾക്കുവാൻ നമുക്ക വളര വിശാദമായിരിക്കയും ചെയ്തു.
 അതുകൊണ്ട ബഹുമാനപ്പെട്ട ഗവർണർ ഡെങ്കിൽ സായ്പു അവർകൾക്ക കടത്തനാട്ട
 രാജാ വിനെകൊണ്ട നിങ്ങൾ അന്യായ വെച്ചിട്ടുള്ളപ്രകാരം വാദ്ധൾ സായ്പു അവർകൾ
 നിങ്ങളെ കുട്ടിക്കൊണ്ട വരുവാൻ അയച്ചിരിക്കുന്ന സമയത്ത നിങ്ങൾ പറഞ്ഞ
 
അന്ന്യായത്തിന്റെ വരുത്തുവാനായിട്ട ആ എജമാനന്റെ മുമ്പാക എത്തുവാൻ
 തക്കവണ്ണം ഉടനെ വെണ്ടിയിരിക്കുന്നു. നിങ്ങൾ ഇവിടെക്ക എഴുതി അയച്ച കത്തിൽ
 ഉള്ള ഒഴിവകൾ ആവണ്ണം ചെയ്യാഞ്ഞതുകൊണ്ട ചെറച്ച ഇല്ലാത്തത ആകുന്നത.
 അതുകൊണ്ടു മുമ്പിനാൽ വാഡൽ സായ്പു അവർകൾ നിങ്ങളെന്ന്യായം ഇല്ലാതെകണ്ട
 തടവിൽവെക്കും എന്നുള്ളപ്രകാരം നിരുവിപ്പാൻ നിങ്ങൾക്ക സങ്ങതിയും ഇല്ലല്ലൊ.
 രണ്ടാമത അതുകൊണ്ട നിങ്ങൾ പറയുംന്നത. വാഡൽ സായ്പു അവരുടെ കച്ചെരിയിൽ
 പൊവാൻ രാജാവിന്റെ കല്പന എത്തിയതും ഇല്ലല്ലൊ. നിങ്ങൾ രാജാവിനെകൊണ്ട
  അന്ന്യായം വെച്ചിരിക്കുന്ന ആളുകൾ ആകുന്നത. എന്നാൽ രാജാവ താൻ തന്നെ
 കൊണ്ട അന്ന്യായം വരുത്തുവാനായിട്ട വാഡൽ സായ്പു അവർകളുടെ അടുക്കെ
 പൊവാൻഎത്തുപ്രകാരം കല്പിക്കും. ആയതുകൊണ്ട ഈ വർത്തമാനം ഒഴിവകളത്രെ
 ആകുന്നത. ശെഷം നാം നിങ്ങൾക്ക അറിക്കുന്നു. ഈ കത്ത എത്തിയ ഉടനെ നിങ്ങളെ
 വരുത്തുവാനായിട്ട വാഡൽ സായ്പു അവരുടെ പലെ കത്ത എഴുതി അയെച്ചപ്രകാരം
 ആന്ന്യായം വിസ്തരിപ്പാൻ തക്കവണ്ണം ചെല്ലാഞ്ഞാൽ നിങ്ങൾ വെച്ച അന്ന്യായം കള്ള
 ബുദ്ധി എന്നു സങ്ങതി ഇല്ലാത്തത എന്നു വിശാരിക്കയും ചെയ്യും. ആയതിൽ ഉള്ളപ്രകാരം
 മെൽഅധികാരിക്ക പറഞ്ഞയക്കയും ചെയ്തു. നിങ്ങൾ നികിതി പണത്തിന പറയുന്ന
 വർത്തമാനം ഒക്കയും നിങ്ങളുടെ അന്ന്യായത്തിൽ എഴുതിവെച്ചതുകൊണ്ട വാഡൽ
 സായ്പു അവർകളെ കണുന്ന സമയത്തതന്നെ അതിന്റെ സത്ത്യവും വരുത്തിപ്പിക്കുന്നു.
 നിങ്ങളയും കുടിയാന്മാർ ഒക്കയും രക്ഷിപ്പാനായിട്ട നമ്മുടെ പ്രവർത്തി ആകുന്നത രാജ
 അവർകളെകൊണ്ട നെരല്ലാത്ത അന്ന്യായങ്ങൾ വെച്ച എന്നുവരികിൽ അതുകുട
 അയതിൽ ഉള്ള അന്യായം വരുത്തുവാൻ നമുക്ക വഴിപൊലെ വിശാരിക്കുന്നു. ശെഷം
 ഗവണ്ണർ ഡങ്കൻ സായ്പു അവർകൾക്ക നിങ്ങൾ എഴുതി വെച്ചിടുള്ള അന്യായത്തിന്റെ
 വിവരംങ്ങൾ വിസ്തരിക്കെണ്ടതിന നിങ്ങളെ കണക്കും പുക്കവാറുംകൊണ്ട വാഡൽ
 സായ്പു അവർകൾ കല്പിച്ചപ്രകാരം തമസിയാതെ ചെന്നുകണ്ടുകൊള്ളുകയും വെണം.
 എന്നാൽ കൊല്ലം 971 ആമത കർക്കടകമാസം 3 നു ഇങ്കരിസ്സ കൊല്ലം 1796 ആമത
 ജൂലായി മാസം 15 നു എഴുതിയത.

